
Importance of Dharma

த⁴ர்மமஹிமா

ஜாபா³லிருவாச ।
மஹர்ஷே கே கலௌ த⁴ர்மா: கிமாசாராஶ்ச கீத்³ரு’ஶா: ।
வர்ணாநாமாஶ்ரமாணாஞ்ச கிம் க்ரு’த்வா முச்யதே ப⁴யாத் ॥ 1॥
வக்தா ஜ்ஞாதா ப⁴வாநேவ கர்தா சாஸி ப்ரவர்தக: ।
ப்ரு’ச்சா²மி த்வாம் மஹாபா³ஹோ வத³ மே ஶ‍்ரு’ண்வத: ப்ரபோ⁴ ॥ 2॥
வ்யாஸ உவாச ।
த⁴ர்மே மதிர்ப⁴வது: வ:ஸததோத்தி²தாநாம்

ஸஹ்யேக ஏவ பரலோகக³தஸ்ய ப³ந்து: ⁴ ।
அர்தா:²ஸ்த்ரியஶ்ச நிபுணேரபி ஸேவ்யமாநா

நைவாப்தபா⁴வமுபயாந்தி ந ச ஸ்தி²ரத்வம் ॥ 3॥
த⁴ர்ம:ஸநாதந:ஸர்வை: ஸேவநீய:ஸதா³முநே ।
த⁴ர்ம ஏவ பரோ ப³ந்து: ⁴ பிதா மாதா பிதாமஹ: ॥ 4॥
த⁴ர்மோ கு³ரு:ஸத்ய ஏகோ த⁴ர்ம ஏவ பரா க³தி: ।
த⁴ர்ம ஆத்மா க்ரியா த⁴ர்மஸ்தீர்தா²நி த⁴ர்ம ஏவ ஹி ॥ 5॥
த⁴ர்மோ த⁴நம் ஸர்வதே³வோ த⁴ர்ம ஏவ ந ஸம்ஶய: ।
த⁴ர்ம:ஸம்பத்³ விபத்³ த⁴ர்மராஹித்யம் வ்யர்த²ஜீவநம் ॥ 6॥
ஸத³ஸத்கர்மணாம் த்³ரஷ்டா த⁴ர்ம ஏவ ஸநாதந: ।
த⁴ர்மே மதி: பரோ லாப⁴ஸ்தஸ்ய ஹ்யபசயோऽந்யதா² ॥ 7॥
ஸா சாதுரீ சாதுரீ யா த⁴ர்மரக்ஷாகரீ ப⁴வேத் ।
ஸஹஸ்ரோபத்³ரவைர்யுக்தோ யோ ந த⁴ர்மம் ஜஹாதி ஹி ।
ஸ தீ⁴ர உச்யதே ஸத்³பி⁴ர்த⁴ர்மஹாத்வாத்மஹா மத: ॥ 8॥
த⁴ர்மார்தே² க்ரியதே பா⁴ர்யா த⁴ர்மார்தே² க்ரியதே ஸுத: ।
த⁴ர்மார்தே² க்ரியதே கே³ஹம் த⁴ர்மார்தே² க்ரியதே த⁴நம் ।
த⁴ர்மார்தே² க்ரியதே தே³ஹோ த⁴ர்மார்தே²ஸுஸ்தி²ரா மஹீ ॥ 9॥

த⁴ர்மார்தே² வர்ஷதீந்த்³ரோऽபி த⁴ர்மார்தே² தபதே ரவி: ।
த⁴ர்மார்தே² வஹதே வாயுர்த⁴ர்மார்தே²ऽக்³நிர்ஜ்வலத்யஸௌ ॥ 10॥
த⁴ர்மார்தா²நி புராணாநி தா⁴ர்மிக: பூஜ்யதேऽமரை: ॥ 11॥
அதா⁴ர்மிகமுக²ம் த்³ரு’ஷ்ட்வா பஶ்யேத் ஸூர்யம் ஸதா³ நர: ॥ 12॥
தா⁴ர்மிகோ யச தத்தீர்த²ம் ஸ தே³ஶோ நிருபத்³ரவ: ।
நாத⁴ர்மே ரமதாம் பு³த்³தி⁴ர்யதோ த⁴ர்மஸ்ததோ ஜய: ॥ 13॥
த⁴ர்மஶ்சதுஷ்பாத் ஸம்பூர்ணோ வ்ரு’ஷரூபத⁴ரஶ்சரந் ।
பாதி லோகாநிமாந் மூர்த்தஸ்தஸ்மை த⁴ர்மாய வை நம: ॥ 14॥
“ஸத்யம் த³யா ததா² ஶாந்திரஹிம்ஸா” சேதி கீர்திதா: ।
த⁴ர்மஸ்யாவயவாஸ்தாத சத்வார: பூர்ணதாம் க³தா: ॥ 15॥
ஸர்வப்ரபே⁴தை:³ஸம்பூர்ணா ஏதே ஸத்யயுகே³ மதா: ।
ஏதேஷாம் ஹ்ரஸதே பாத³ஸ்த்ரேதாயாம் த்³வாபரே புந: ॥ 16॥
த்³வௌ பாதௌ³ பாத³ ஏகஶ்ச கலௌ ஸோऽந்தே விநங்க்ஷ்யதி ।
தஸ்மாத்³த⁴ர்மே மதி: கார்யா ஸுராஸுரநராதி³பி:⁴ ॥ 17॥
ஸ்வல்பமப்யஸ்ய த⁴ர்மஸ்ய த்ராயதே மஹதோ ப⁴யாத் ।
யதா²ஸ்வல்பமத⁴ர்மம் ஹி ஜநயேத்து மஹாப⁴யம் ॥ 18॥
॥இதி ப்³ரு’ஹத்³த⁴ர்மபுராணேவ்யாஸஜாபா³லிஸம்வாதே³ப்ரத²மோऽத்⁴யாயாந்தர்க³தா

த⁴ர்மமஹிமா ஸம்பூர்ணா ॥
(த⁴ர்மஸ்யாவயவா: -ஸத்யம் த³யாம் ஶாந்தி:அஹிம்ஸா)

ஸூத உவாச ।
ஏவம் ஶ்ருத்வா ஸ ஜாபா³லி: ப்ராஹ வ்யாஸம் முநீஶ்வரம் ।
ஸத்யாதே³ர்வத³ மே பே⁴தா³ந் த⁴ர்மாவயவரூபிண: ॥ 1॥
வ்யாஸ உவாச ।
(ஸத்யம்)
அமித்²யாவசநம் ஸத்யம் ஸ்வீகாரப்ரதிபாலநம் ।
ப்ரியவாக்யம் கு³ரோ: ஸேவா த்³ரு’ட⁴ஞ்சைவ வ்ரதம் க்ரு’தம் ॥ 2॥
ஆஸ்திக்யம் ஸாது⁴ஸங்க³ஶ்ச பிதுர்மாது: ப்ரியங்கர: ।

ஶுசித்வம் த்ரிவித⁴ஞ்சைவ ஹ்ரீரஸஞ்சய ஏவ ச ॥ 3॥ (த்ரிவித⁴ ஶௌச - காயிக
வாசிக மாநஸிக)

ஏவம் த்³வாத³ஶதா⁴ ஸத்யம் த³யாம் மே வத³த: ஶ‍்ரு’ணு ।
(த³யாம்)
பரோபகாரோ தா³நஞ்ச ஸர்வதா³ஸ்மிதபா⁴ஷணம் ॥ 4॥
விநயோ ந்யூநதாபா⁴வஸ்வீகார:ஸமதாமதி: ।
ஷட்³விதே⁴யம் த³யா ப்ரோக்தா ஶ‍்ரு’ணு ஶாந்திமத²முநே ॥ 5॥
(ஶாந்தி:)
அநஸூயால்பஸந்தோஷ இந்த்³ரியாணாஞ்ச ஸம்யம: ।
அஸங்க³மோ மௌநமேவம் தே³வபூஜாவிதௌ⁴ மதி: ॥ 6॥
அகுதஶ்சித்³ப⁴யத்வஞ்ச கா³ம்பீ⁴ர்யம் ஸ்தி²ரசித்ததா ।
அருக்ஷபா⁴வ:ஸர்வத்ர நிஸ்ப்ரு’ஹத்வம் த்³ரு’டா⁴ மதி: ॥ 7॥
விவர்ஜநம் ஹ்யகார்யாணாம் ஸம: பூஜாபமாநயோ: ।
ஶ்லாகா⁴ பரகு³ணேऽஸ்தேயம் ப்³ரஹ்மசர்யம் த்⁴ரு’தி:க்ஷமா ॥ 8॥
ஆதித்²யஞ்ச ஜபோ ஹோமஸ்தீர்த²ஸேவார்யஸேவநம் ।
அமத்ஸரோ ப³ந்த⁴மோக்ஷஜ்ஞாநம் ஸம்ந்யாஸபா⁴வநா ॥ 9॥
ஸஹிஷ்ணுதா ஸுது:³கே²ஷு அகார்பண்யமமூர்க²தா ।
ஏவமாதி³கு³ணா விப்ர ஶாந்தித்வேந ப்ரகீர்திதா: ॥ 10॥
(அஹிம்ஸா)
அஹிம்ஸாத்வாஸநஜய: பரபீடா³விவர்ஜநம் ।
ஶ்ரத்³தா⁴சாதிதி²ஸேவா ச ஶாந்தரூபப்ரத³ர்ஶநம் ॥ 11॥
ஆத்மீயதா ச ஸர்வத்ர ஆத்மபு³த்³தி: ⁴ பராத்மஸு ।
இதி நாநாவிதா: ⁴ ப்ரோக்தா அஹிம்ஸேதி மஹாமுநே ॥ 12॥
॥இதி ப்³ரு’ஹத்³த⁴ர்மபுராணேவ்யாஸஜாபா³லிஸம்வாதே³த்³விதீயோऽத்⁴யாயாந்தர்க³தா
த⁴ர்மாவயவமஹிமா ஸம்பூர்ணா ॥
॥ ப்³ரு’ஹத்³த⁴ர்மபுராணம் । பூர்வக²ண்ட:³ । அத்⁴யாய: 1। 30-47 ॥ 2। 1-12 ॥

